
MAIN TRENDS IN THE DEVELOPMENT OF CULTURAL SECTORS

IN UZBEKISTAN IN THE YEARS OF INDEPENDENCE
(ON THE EXAMPLE OF THE REPUBLIC OF KARAKALPAKSTAN)

Khujaniyazov Uktam Yeshbaevich

Doctor of Philosophy in History (PhD)

Head of the Department of "Law and Social and Humanitarian Sciences"
Karakalpak Academic Lyceum of the

Ministry of Internal Affairs of the Republic of Uzbekistan

Abstract. This scientific article discusses the reforms carried outin 2017-2023 in the field of culture and art in the
Republic of Karakalpakstan, as well as the achievements in these areas.

Keywords: independence, culture, art, theatre, theatre, festival, reform, performance, international, music, pop.

MUSTAQILLIK YILLARIDA O‘ZBEKISTONDA MADANIYAT SOHALARI
RIVOJLANISHINING ASOSIY TENDENSIYALARI
(QORAQALPOGISTON RESPUBLIKASI MISOLIDA)

Xujaniyazov Uktam Yeshbayevich,

Tarix fanlari bo‘yicha falsafa doktori (PhD)
O‘zbekiston Respublikasi [IVning

Qoraqalpog'iston akademik litseyi

“Huquq va ijtimoiy-gumanitar fanlar” kafedrasi mudiri

Annotatsiya. Mazkur ilmiy maqolada 2017-2023-yillarda Qoraqalpog‘iston Respublikasi madaniyati va san’ati
sohasidagi amalga oshirilgan islohotlar hamda mazkur sohalarda erishilgan yutuqglar haqida aytiladi.

Kalit so‘zlar: mustaqillik, madaniyat, san’at, teatr, festival, islohat, spektakl, xalqaro, musiqa, estrada.

DOI: https://doi.org/10.47390/SPR1342V5111Y2025N02

Kirish. Ma’lumki, har bir xalq jahon hamjamiyatiga munosib tenglashish va uni o‘zining
milliy xususiyatlari, o‘ziga xosligi bilan boyitish, jahon xalqlari madaniy-ma’'naviy xazinasiga o'z
hissasini qo‘shish, mayli u zarra, uning ijtimoiy-ma’rifiy, fan-texnika, madaniy, iqtisodiy, siyosiy
hayotida munosib o‘z ulushiga ega bo‘lish kayfiyati har bir millatning globallashuv davridagi
orzusiga, ehtiyojiga, haqli ravishdagi stimuliga aylanishi zarurligi barchaga ayon. Bu jarayonga
har bir millatning ongli kishilari, ziyolilari, madaniyati va san’ati arboblari doim intilib
kelganlar.

Chunki har ganday davlat yoki millat birinchi navbatda o‘zining yuksak madaniyati va
ma’naviyati bilan kuchlidir. Har bir millatning qiyofasi, nufuzi, jahon hamjamiyati orasidagi
o‘rni uning umuminsoniy qadriyatlariga qo‘shgan hissasi bilan, madaniy taraqqiyoti va
madaniyati bilan belgilanadi.

Adabiyotlar tahlili va metodologiya. Tadqiqotning metodologik asosi sifatida
O‘zbekiston Respublikasi Prezidentining asar va nutqlarida huquqiy davlat, demokratik jamiyat
qurish, milliy g‘oya va milliy mafkura, milliy va umuminsoniy qadriyatlar, kelajak avlod va
uning ma’naviy-axloqiy tarbiyasi, tarixga munosabat hagida bayon qilgan fikr va qarashlari,
hukumatimiz va Prezidentimizning qaror va farmonlari, ko‘rsatmalari xizmat qildi.

Tadqiqotda mustaqillik yillarida Qoraqalpog‘istonda madaniyat sohalarining rivoji arxiv
materiallari, matbuotda chop etilgan axborotlar, statistik ko‘rsatkichlarni tahlil etish orqali
aniqlandi. Shuningdek, ishda ilmiy-tarixiy bilish nazariyasining dunyoda barcha xalqglar
tomonidan tan olingan obyektivlik va tarixiylik, tarixiy-qiyosiy, tadrijiy-muammoli, tavsifiy
metodlari va tamoyillari qo‘llanildi.

Muhokama. O‘zgarayotgan jamiyat ehtiyojlari madaniyatlar taraqqiyotiga ham yangi
talablar qo‘yadi. Xalqning o‘zligini anglashi, milliy g'urur hissining ko‘tarilishi uchun ularda
gadimiy milliy sarchashmalarga qaytish, tarixiy ildizlarni qumsash hissiyoti uyg‘onadi, bu esa
madaniyatlar rivojida ularni aks ettirishga bo‘lgan ishtiyoqni kuchaytiradi. Shu tariqa
madaniyat taraqqiyotida ma’naviy poklanish, milliy qadriyatlarni aks ettirish tendensiyasi
kuchayadi, Qoragalpog‘istonda ham bu harakat, birinchi navbatda, madaniyat sohasida ko‘zga
tashlanadi.

Natijalar. Ozbekiston oz mustagqilligiga erishganining dastlabki yillaridan boshlaboq
xalq ma’naviyatini ko‘tarish, milliy madaniyatlarini yuksaltirish, shu yo‘l bilan xalq ongi va
ruhiyatida oz tarixi, madaniyati va ma’naviyati bilan faxrlanish tuyg‘usini shakllantirish
yo‘lidan bordi. Zotan shu ishlarni amalga oshirmay turib, O‘zbekiston xalqlari istiqlolini,
Mustagqilligini mustahkamlash milliy yuksalishini ta’'minlash va o‘z vataniga sodiq avlodni
voyaga yetkazishdek tarixiy missiyani amalga oshirish mumkin emasdi.

O‘zbekiston rahbariyati va davlati buni e’tiborga olgan holda madaniyatning barcha
sohalarini jadal rivojlantirish va uning xalgni tarbiyalashdagi rolini oshirish tadbirlarini
birinchi darajali davlat ishi sifatida garadi va hozirgi davrda buni izchil ravishda davom
ettirmoqda.

O‘zgarayotgan jamiyat ehtiyojlari madaniyatlar taraqqiyotiga ham yangi talablar
qo‘yadi. Xalgning o‘zligini anglashi, milliy g‘urur hissining ko‘tarilishi uchun ularda qadimiy
milliy sarchashmalarga qaytish, tarixiy ildizlarni qumsash hissiyoti uyg‘onadi, bu esa
madaniyatlar rivojida ularni aks ettirishga bo‘lgan ishtiyogni kuchaytiradi. Shu tariqa
madaniyat taraqqiyotida ma’naviy poklanish, milliy qadriyatlarni aks ettirish tendensiyasi
kuchayadi, Qoraqalpog‘istonda ham bu harakat, birinchi navbatda, madaniyat sohasida ko‘zga
tashlandi.

Qoraqalpog'istonda teatr san’ati xalq madaniy hayotida katta mavqega ega bo‘lib
kelmoqda. Keyingi yillarida qoraqalpoq teatr san’ati har jihatdan kamol topib, 0‘z taraqqiyotida
bir qancha yutuqglarni qo‘lga kiritdi. Bugungi kunda qoraqalpoq diyorida 3 ta davlat teatri
mavjud bo‘lib ular, Berdaq nomidagi Qoraqalpoq davlat musiqali akademik teatri, Sapar
Xo‘janiyozov nomidagi Qoraqalpog‘iston yosh tomoshabinlar teatri va Qoraqalpoq davlat
qo‘g‘irchoq teatrlaridir.

Yurtimizning katta teatrlardan biri bo‘lgan Berdaq nomidagi Qoragalpoq davlat musiqgali
teatriga O‘zbekiston Respublikasi Madaniyat Vazirligining 2017-yil 22-fevraldagi
240-sonli garori bilan “Akademik teatr” maqomi berildi. [1] Bu esa teatr tarixida muhim vogea
bo‘ldi va teatr jamoasini yangidan-yangi yutuqlarga ilhomlantirdi. Mazkur yili teatr Toshkent

shahrida respublika teatrlari orasida o‘tkazilgan “Seni kuylaymiz, Zamondosh” ko‘rik tanloviga
K. Raxmanov, Q. Zaretdinovlarning “Muhabbat shamoli” musiqali dramasi bilan gatnashib,
[II orinni, 2018-yili Toshkent shahrida o‘tkazilgan “Debyut-2018” V-Respublika ko‘rik-
festivaliga M. Reymov tomonidan sahnalashtirilgan “Luvr o‘rdagi” spektakli bilan qatnashib
[ o‘rinni egalladi. [2]

Sapar Xo‘janiyozov nomidagi Qoraqalpog‘iston yosh tomoshabinlar teatri jamoasi 2018-
yili o‘zining yangi binosiga ega bo‘ldi. Teatrning yangi binosini qurish uchun jami 10 mlrd.
313 mln. so‘m mablag’ ajratildi. Jahon andozalariga to‘liq javob beradigan yangi teatr binosining
qurib bitirilishi teatr jamoasiga xalqqa yanada samarali xizmat ko‘rsatishga va Kkatta
muvaffaqiyatlarga erishish imkoniyatlarini yaratdi. [3]

Xususan, 2020-yili Toshkent shahrida bo‘lib o‘tgan “Debyut-2020” VI-Respublika
festivaliga Rey Kunidning “Qora diplomat” spektakli bilan qatnashib “Rejissyor va rassomning
muvaffaqiyatli hamkorligi” nominatsiyasini, shuningdek, “Ehtirom-2020" mukofotining “Yil
spektakli” nominatsiyasi (P. Aytmuratov “Ustoz taqdiri” ) g'olibi bo‘lishdi. 2022-yil
26-30-sentyabr kunlari bo‘lib o‘tgan “Debyut-2022” ko‘rik tanloviga rejissyor Sultanbek
Qallibek tomonidan sahnalashtirilgan “Qo‘rqit ota” spektakli bilan gatnashib ikkinchi o‘rinni
egallashdi. [4]

O‘zbekiston Respublikasi Madaniyat vazirligining 2019-yil 15-maydagi “Seni kuylaymiz,
zamondosh!” V — Respublika teatrlarining ko‘rik-festivalini o‘tkazish to‘g'risida”gi 293-sonli
buyrug‘iga muvofiq Qoraqgalpog‘iston Respublikasi Nukus shahrida 10-16-iyun kunlari “Seni
kuylaymiz, zamondosh!” O‘zbekiston teatrlarining V respublika ko‘rik-festivalining o‘tkazilishi
respublika madaniy hayotida katta voqea bo‘ldi. Mazkur festivalda Berdaq nomidagi
Qoraqalpoq davlat akademik musiqali teatri “Saxovat bog'i” spektakli bilan gatnashib, birinchi
o‘rinni egalladi. [5] Sapar Xo‘janiyozov nomidagi Qoraqalpog‘iston yosh tomoshabinlar teatri
jamoasi esa B. Aytmuratov qalamiga mansub “Mo‘ynoqda baxtning tonglari otdi” spektakli bilan
qatnashib “Eng yaxshi dramaturgiya” nominatsiyasi g‘olibi bo‘ldi.

Bugungi kunda qoraqalpoq teatr jamoalari ijodiy imkoniyatlarini yanada kengaytirib,
chet ellarga ijodiy safarlar uyushtirishmoq. Jahon miqyosida o‘tkazilayotgan tanlov va
festivallarda munosib ishtirok etib, turli nominatsiyalar bo‘yicha muvaffaqiyatlarga
erishmoqda. Masalan, 2018-yili Berdaq nomidagi Qoraqalpoq davlat musiqali akademik teatr
jamoasi Qirg'‘iziston respublikasida o‘tkazilgan “Aytmatov va teatr” xalqaro teatrlar festivaliga
Ch. Aytmatov asari asosida sahnalashtirilgan “Luvr o‘rdagi” nomli spektakli bilan qatnashib
[II o‘rinni egalladi. Shuningdek, teatr jamoasi 2021-yili iyul oyida Turkiya davlatining Trabzon
shahrida o‘tkazilgan Xalqaro teatrlar festivaliga Ch. Aytmatov asari asosida sahnalashtirilgan
“Jamila” spektakli bilan gatnashdi. [5] Mustaqillik yillari qoraqalpoq teatr san’ati dunyoga
tanildi, xalqaro festivallarga, konkurs va tanlovlarga qatnashib, Qoragalpog‘iston xalq san’atini
dunyoga tanitdi, qator mukofotlarga sazovor bo‘ldi.

Ma’'lumki baxshichilik san’ati xalq og'zaki ijodining keng tarqalgan janri hisoblanadi.
Keyingi yillarda respublikada ijodning boshqa yo‘nalishlari kabi bu yo‘nalish ham keng
rivojlanmoqda.

0‘zbekiston Respublikasi Prezidentining 2021-yil 10-apreldagi “Il Xalgaro baxshichilik
san’ati festivaliga tayyorgarlik ko‘rish va baxshichilik san’atini rivojlantirish uchun qulay shart-
sharoitlar yaratishga doir qo‘shimcha chora-tadbirlar to‘g'risida”gi PQ-5070-son Qarori gqabul
qilindi. Bu garor asosida 2021-yil sentyabr oyida Nukus shahrida Il Xalgaro baxshichilik san’ati

festivali bo‘lib o‘tdi. Festivalga jahonning 22 ta davlatidan 100 dan ortiq baxshi, ogin va jirovlar
qatnashishdi. Festival bosh sovrini - Gran-prini qoraqalpog‘istonlik yosh baxshi Janibek
Piyazov va ikkinchi o‘rinni “Qoraqalpogiston xalq baxshisi” Gulbahor Aximbetovalar qo‘lga
kiritdi.

Bundan tashqari, festival doirasida Nukus shahridagi Opera va baxshichilik san’ati
maktab-internatida “Baxshichilik san’atining jahon madaniyati sivilizatsiyasida tutgan o‘rni”
nomli II xalqaro ilmiy-nazariy konferensiya bo‘lib o‘tdi. Unga 23 nafar mahalliy va 17 nafar
xorijiy olimlar qatnashdilar.[6] Mo‘ynoq shahrida “Orol xalglaridan 99 xil taomlar” xalgaro
gastronomik festivali o‘tkazildi. Anjuman munosabati bilan respublikaga ko‘plab xorijiy
davlatlardan sayyohlar, xalqaro tashkilot vakillari, jahon ommaviy axborot vositalari xodimlari
tashrif buyurishdi.

Mustaqillik yillarida konsert tashkilotlari oz repertuarlarini zamonaviy va estrada
qo‘shiglari, o‘yinlari bilan boyita borib, tinglovchilarga estetik zavq bag‘ishlashga,
konsertlarning badiiy saviyasining yuqori bo‘lishiga harakat qilmoqdalar. Bu har yili o‘tkazilib
kelinayotgan Navro‘z va Mustagqillik bayramlarida, Toshkent shahridagi tomoshalarda uzluksiz
ishtirok etib kelayotgan “Aykulash” Qoraqalpoq milliy rags ansambli faoliyatida yaqqol ko‘zga
tashlanadi. Bujamoa Qoragalpoq san’atini dunyoga tanitish bo‘yicha ham e’tiborga molik ishlar
qilishdi.

2021-yilning 27-noyabr kuni “Ayqulash” Qoraqalpoq davlat milliy folklor ansamblining
65-yillik yubiley kechasi o‘tkazildi va shu yubiley munosabati bilan respublikamizda birinchi
marta “Qoraqalpog’istonda xoreografiya san’atining rivojlanish tarixidan” mavzusida
I Respublika ilmiy-nazariy konferensiyasi o‘tkazildi. [6]

[stiglol yillarida mamlakatimizda talantli yoshlarni har tomonlama qo‘llab-quvvatlash,
ularni yangidan-yangi ijodiy ishlarga rag‘batlantirish va yanada faollashtirish, ularning
ma’naviy olami va madaniy saviyasini yuksaltirish, tadbirlariga, san’atning barcha turlariga,
jumladan, musiqa san’ati rivojiga alohida e’tibor berilmoqda.

Birinchi Prezidentimiz tashabbusi bilan ta’sis etilgan “Nihol” mukofoti hamda an’anaviy
tarzda o‘tkazilayotgan “Yagonasan, muqaddas Vatan”, “Kelajak ovozi”, ko‘rik-tanlovlari
hayotini san’atga bag‘ishlashni diliga tuggan yoshlarning iste’dodlarni kashf etishga, ularga
keng yo‘llar ochib berishga xizmat qilmoqda. Xususan 2019-yili baxshichilik yo‘nalishi bo‘yicha
Muhammed To‘rabekov va jirov Adilbek Baqtibayev, 2022-yilda esa jirov Dovran Yendirbev va
xoreografiya yo‘nalishi bo‘yicha Janar To‘rayevalar “Nihol” davlat mukofoti sohiblari bo‘lishdi.
[6]

Bugungi kunda yurtimizda madaniyat va san’at sohasi muassasalarini yuqori malakali
kadrlar bilan ta’'minlash masalasi dolzarb masalalardan biri hisoblanadi. Qoraqalpog‘iston
Respublikasi madaniyat va san’at muassasalarini malakali kadrlar bilan ta’'minlash maqgsadida
O‘zbekiston Respublikasi Vazirlar Mahkamasining 2021-yil 5-aprelda “O‘zbekiston davlat
konservatoriyasining Nukus filialini tashkil etish chora-tadbirlar to‘g'risida” 186-sonli Qarori
gabul qilindi. Shu qaror asosida O‘zbekiston davlat konservatoriyasining Nukus filiali tashkil
qilinib 2021/2022 o‘qish yilida 5 ta yo‘nalish bo‘yicha 47 nafar talaba qabul qilindi. Mazkur yili
filialda “Xalq sozlari” ansambli, “Xalq sozlari” orkestri, “Simfoniya” va “Kamera” orkestrlari
tashkil etildi. Hozirgi kunda filialda 1 ta fakultet va 2 ta kafedra mavjud bo‘lib ularda 32 nafar
professor-o‘qituvchi 166 nafar talabaga bilim bermoqda. Respublikada bunday oliy ta’lim

muassasalarining tashkil qilinishi madaniyat va san’at muassasalarini malakali kadrlarga
bo‘lgan ehtiyojlarini qondirishga zamin yaratmoqda.

Ma’lumki, o‘sib kelayotgan yosh avlodning ma’naviy kamol topishida san’atning o‘rni
beqiyosdir. Aynigsa, musiqa san’ati bolalar ruhiy-ma’naviy olamining va madaniy saviyasining
yuksalishida alohida o‘rniga ega. Shuning uchun ham bugungi kunda yurtimizda bolalar musiqa
ta'limiga katta e’tibor qaratilmoqda. Yurtimizda muhtasham musiqa va san’at maktablarining
qad rostlashi buning yorqin dalilidir.

O‘zbekiston Respublikasi Vazirlar Mahkamasining 2020-yil 30-sentyabrdagi “Opera
san’atiga ixtisoslashtirilgan maktab - internat tashkil etish to‘g'risida”gi 595-sonli Qarorining
qabul qilinishi yoshlarimizning ma’naviy saviyasini oshirish, ularning milliy va jahon musiqa
san’ati va madaniyatini o‘rganishi uchun zarur shart-sharoitlar yaratishda muhim voqgea bo‘ldi.
Shu qaror asosida 2021-2022 o‘quv yilida Nukus shahridagi 24-sonli bolalar musiqa va san’at
maktabi negizida, opera san’atiga ixtisoslashtirilgan maktab-internat tashkil etildi. Bunday
zamonaviy talablarga javob beradigan ta’lim muassasalarining qurilishi yoshlarimizning
ma'naviy-ruhiy yuksalishiga hukumatimizning gilayotgan g‘amxo‘rligining bir ko‘rinishidir.

Opera va baxshichilik san’atiga ixtisoslashtirilgan maktab-internati hamda
konservatoriyani tamomlagan yoshlarni ish bilan ta’'minlash maqsadida Vazirlar
Mahkamasining maxsus qarori bilan “Qoraqalpog‘iston opera va balet teatri’ni tashkil etish
belgilandi. Tashkil etilishi belgilangan teatr binosiga yer ajratish va smeta hujjatlarini ishlab
chigish bo‘yicha O‘zbekiston Respublikasi Madaniyat va turizm vazirligi hamda Vazirlar
Mahkamasiga tavsiyalar berilgan. [6]

Respublikadagi musiqa va san’at maktablarida ta’lim olayotgan o‘quvchilar
respublikamiz bo‘yicha o‘tkazib kelinayotgan dasturiy ko‘rik tanlovlarga, muntazam ravishda
qatnashib kelmoqda va g'oliblikni qo‘lga kiritishmoqda. Masalan, 2019-yili Nukus shahrida
joylashgan 22-sonli bolalar musiqa va san’at maktabining “Ayqulaq” bolalar o‘yin ansambli
Toshkent shahrida o‘tkazilgan “Sharq atir guli” nomli Xalqaro festivaliga qatnashib “Granpri”
g‘olibi bo‘lishdi va 2020-yil may oyida Ispaniya davlatida bo‘lib o‘tadigan tanlovga yo‘llanmani
qo‘lga kiritdi.

Hozir kunda kunda Qoraqalpog‘iston Respublikasi Madaniyat vazirligi tizimida 2 ta
ixtisoslashtirilgan madaniyat va san’at maktabi, 1 ta maktab-internati, 24 ta bolalar musiqa va
san’at maktablari va 2 ta oliy o‘quv yurti faoliyat yuritmoqda. [6]

Qoraqalpoq yosh san’atkorlari ovozi bugungi kunda dunyo sahnalari uzra baralla
yangramoqda. Yoqimli ovoz, sehrli ragslar sohiblari xalgaro miqyosda o‘tkazilayotgan ko‘rik-
tanlovlarda g'oliblikni qo‘lga kiritmoqda. Xususan, 2018-yili Rossiya Federatsiyasining
Yekaterinburg shahrida o‘tkazilgan «Kpacku HaponoB Mupa B mpoeKTax Gepera HaJexX/bl»
tanlovida folklor yo‘nalishi bo‘yicha ishtirok etgan Muhammad To‘rabekov Gran-Pri g'olibi
bo‘ldi, mazkur yili Qozog‘iston Respublikasi Olmota shahrida bo‘lib o‘tgan “Indigo” xalqaro
ijjodiy tanlov-festivalida Gulshinar Xudaybergenova “An’anaviy ijro. Folklor. Solo” nominasiyasi
bo‘yicha qatnashib birinchilikni olishga erishdi. Shuningdek, 2019-yili Nukus davlat
pedagogika instituti talabasi Dinara Nuratdinova Polsha davlatining Lodz shahrida o‘tkazilgan
“Zolotaya lodka” IX xalgaro yosh folklor ijrochilar festivaliga qatnashib Gran-Pri sohibi bo‘ldi.
Bundan tashqari mazkur institutning yana bir talabasi Bahadir Quatbayev 2020-yilda
Qozog'iston Respublikasi Nur-Sultan shahrida o‘tkazilgan “Gloria” xalqaro festivaliga gatnashib
yuksak sovrin Gran-Prini qo‘lga kiritdi. Mazkur yili, yana bir qoragalpog‘istonlik yosh san’atkor

Parij shahrida o‘tkazilgan “PRO ART” xalqaro ko‘p janrli tanlov festivalga gatnashib “Folklor
vokal. Solo” nominatsiyasi bo‘yicha birinchilikni qo‘lga kiritdi. Bularning barchasi
Qoraqalpog‘istonlik yoshlarning mustagqillik yillarida o‘z iste’dodlarini baralla yuzaga chigarib
davlatimiz yaratib berayotgan imkoniyatlardan samarali foydalanayotganligining bir dalilidir.

Xulosa. Madaniyat taraqqiyoti tarixi jamiyat yuksalishi tarixini belgilovchi mezondir.
Demak madaniyatlar taraqqiyoti tarixini o‘rganish jamiyat taraqqiyotini tasavvur qilishga yo‘l
ochadi.

Qoraqalpog‘iston madaniyati taraqqiyoti tarixi O‘“zbekiston xalqlari madaniyatlari
taraqqiyoti tendensiyalarining tarkibiy qismi sanaladi. Shuni e’tiborga olgan holda,
Qoraqalpog‘iston xalqlari madaniyatlari taraqqiyoti tarixini O‘zbekiston xalqlari madaniyatlari
taraqqiyoti kontekstida olib qarash, bu xalglar madaniy taraqqiyotida mustagqillikning, milliy
g‘oya va milliy mafkuraning ahamiyatini belgilash Vatan tarixshunosligiga katta materiallar
berishi shubhasizdir.

Adabiyotlar//Iutepatypa/References:

QR. Madaniyat vazirligi joriy arxivi. Madaniyat vazirligining 2017-yil hisoboti. - B. 6.

2.  Seytnazarova T. Berdaq nomidagi qoraqalpoq davlat akademik musiqali teatrining
shakllanish jarayonlari // “Oriental and Culture” Scientific-Methodical Journal. Volume 4,
Issue 1/ February 2023.

3.  Qoraqalpoq yosh tomoshabinlar teatri yangi binoga ega boldi. // 0“zbekiston
Respublikasi hukumat portali. https://old.gov.uz/uz/news/view/18525

4.  Baxiyeva B. “Qo‘rqit ota” qoraqalpoq teatrida// Madaniyat va san’at jurnal. 2023, Ne2. -
189 b.

5. Seytnazarova T. Berdaq nomidagi qoraqalpoq davlat akademik musiqali teatrining
shakllanish jarayonlari. // “Oriental Art and Culture” Scientific-Methodical Journal / ISSN
2181-063X. Volume 4 Issue 1 / February 2023

6. Madaniyat vazirligi joriy arxivi. Qoraqalpog‘iston Respublikasi Madaniyat vazirligi va

unga qarashli muassasalarning 2017-2022-yillar davomida amalga oshirilgan ishlari

hisoboti. - B. 5.

=

21


https://old.gov.uz/uz/news/view/18525

SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 11 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

270


mailto:scienceproblems.uz@gmail.com

